
Nopa tlakamej inijuantij kiyolmachiltiaj 
san tejtekipanotos, kiyekanas tlanawatilli 
mejkatsaj ika tlakuitikiskayotl. 

Tlaj tijkuamachilis, tikitas kenijkatsa nochi 
tlen kinmachtiaj wan kinekij ma kichiwakaj 
nopa tlakamej nelia tlawel tlakuitikiskayoj 
inok ika itlakayo, itlalnamikilis wan 
itstojkayotl, mejkatsaj ya ax kej ni kiita. 
Ni kejwaj san mochiwaltia wan nesi kejni, 
kemantika, axmoinelia.

Ika nochi tlen achtowi 
tokonijtojkej, nelia moneki 
ma kotoni ni tlakuitikiskayotl 
ipan tochaj, ika tosiwajwaj 
waj ika towewejwaj, 
toochipilwaj wan 
tosiwapilwaj ijkinoj ika 
kuajkualtsij titstosej.

Chanej
tlakuitikiskayotl

Inoj, ¿inoj tlan kanke walaj nochanej 
tlakuitikiskayotl?, ¿kenke achiyok 
tlayakantok nopa masejkayotl ika siwamej 
wan ika konemej?

Tlen ni tikonitosej, mejkatsaj axkinextia, 
kipia miyak iasijkayo tlen kenijkatsa 
techmachtilsenakawaj ni titlakamej wan 
siwamej.

Tielis titlakatl kiijtosneki kej panotiwalaj 
nopa se tlanawatijketl, “masewalli ankij 
tlanawatia”, kipia tlanawatilli inij tlen kichiwas 
wan kiijtotos, inij ankij tomintema ipan se 
chantli ika se tetik tekitl, owij wan malwilli kej 
tlen se siwatl kichiwa kalijtik; kiwikas miak 
chijkayotekipanolli, kiijtosneki, “nichipa san 
mochijchijtos motemachijtos ika siwamej”, 
kikualankakaki ijtolli tlen itstijkayotl, 
kualmachilijkayotl wan iknelijkayotl.

Wajka kej tlan eli se siwatl kiijtosneki kej 
panotiwalaj monamiktis, kinpias ikonewaj, 
nochi tonalli tekitis kalijtik, “kitekipanos 

tlen tlaya ika tlakatki”, 
nochipaya kintlamakas wan 

kinmokuitlawis itatawaj, 
iikniwaj, iwewej, ikonewaj 
wan iixwiwaj tlen namaj 
tonalli no tlalnamikilli 
tlen eli se tlakatl wan se 
siwatl miak mopatlatok, 
kej tikitaj miakij siwamej 
inijuantij kiyekanaj se 
chantli wan kikixtijtiyawij 
ika miak techpowilli, 
kej moita, isenkispaj 
kej ipa kiyolmachiltiyaj 
ma tlaneltokakaj wan 
kinyekanakaj ika 
itstijkayotl wan tlaxtlawili 
tlen tlakatl, kej nopa 
tlakuitikiskayotl ma 
kiselli kej se tlamantli 
ika motekipanos.

Kuatookistli

Kemaj kitookaj kuayolotl xinachtli nopa se tekiotl tlen 
axnelpatioj ijkinoj achi yolik wan tlatsintlaj motlalana, pampa 
moneki tlen kuajkuali wan tlasenkajtli xinachtli wan moneki 
kampa kentsij itstokej masewalmej wan tlapialmej.

Ma mochamanalti kuatinij (mokechtsontekis o 
kechchachamakas) ni se tekiyotl tlen axpatioj san moneki 
moijitas kentsij ipan tlaya tlalli ijkinoj kuali mooketsas wan 
mokualsenkawas.

Nopa tlapialiskaltili no kinempolowa kuatitlamitl welis 
keman kikechpojpostekij, kikualiliaj ikechselka, o pampa 
tlaxakualowaj xiwiwatsaj kampa nemij wan kemantika 
kuatsontekij pampa kichiwaj sakamilli.

Kualli motekiwis sekinok tekiyotl, kejnopa monemilia 
kechchamanilistli, kej momokuitlawis kuatitlamitl inok 
momiakilis wan kiixwaltisej xinachtli, o kej momanawis tlalli 
ika se tonalpowalli ika ni tlapialmej tlen motlakualtiaj ika 
xiwitl. 

Tlajtolixtonketl: Aurelia Hernández Lara.
Fuente: www.virtualcentre.org/es/dec/toolbox/tech/6realf.htm

Ni tlakuitikiskayotl kemantika axkejni moita, 
panpa siwamej wan tlakamej, kej konemej, 
namiktinij, o tetamej tlen ipan se chantli, 
kitlalia ni tlatewilli, tlawelpanotsalli wan 
ni temajmatijkayotl ni kejni “imelak” kej 
“moxitlawas” o “momachtis”.

Wajka, kemaj kalijtik tlawel motewiaj nochi 
kinekis kisenkawasej ika tlatewilli tlen 
kitlanawia tlakayotl, itstijkayotl, tlen se 
masewalli ikualnemilis o tlen yeknemilli 
tlen nochi itstokej ipan se chantli, 
¡tlaj onkaj kualantli! Inoj itokaj chanej 
tlakuitikiskayotl.

Inij tlakuitikiskayotl nelpaniwetsiltiyaj 
wexkatlakamej Ininka siwamej ya inij 
neltlayakantok wan, tlen kitokiliya ika 
konemej, wewentsitsij wan ika masewalmej 
tlen ax kimpalewia inintsontekoj o 
tlakayopeyontok. Kemaj se siwatl tekualania 
nopa tlakuitikiskayotl kichiwa kinelchiwa ika 
ikochpilwaj waj isiwapilwaj.

¿Kenijkatsaj monelijitas nopa 
chanej tlakuitikiskayotl?

Nopa tlamantinij kej mochijtiaj nopa 
tlakuitikiskayotl ipan se kalli welis kejni:

• Tlawelpan tsajtsilli, ajwalistli wan 
mitstenkawilisej maitl o tlatsakuiltilli. 
Ni tlajtolkuitikiskayotl.

• Pastlankayotl, mitsteemajmatisej 
ika iyokatlalistli o mistmakawasej, 
mistemajmatisej ika mokonewaj 
kinkokosejo sekinoj moteixmatkawaj tlen 
tlawel tikiniknelia, kemaj mitskokoliaj, 
kemaj ixtlantikaj mitsmakaj tlaxtlawili tlen 
ika tijkowas tlen tlawel motechmoneki, 
kemaj mitspinajtiaj kej eltok motlakayo 
wan kemaj axmitspatiitaj. Nopa 
tsonkuitikiskayotl o itstijkayotl.

• Tlen mochijtiwalaj kej tikitaj axtlenoj 
ipatij kej tlakuatopewaj, wan tlaya, kej ni 
tlamantli techiktia, mokuepa ika se weyi 
tlayolkokolli: kemaj mistewisej mopanij, 
moixko o moxaktipaj, ipan mokamak, 
ipan motsontekoj; mitsmakilisej moijtipaj 
kemaj titlanemiltia, mitskaltsakuaj 
kualankapaj, kemaj mitsijilpiya ika 
tepostsijkolli o kemaj mitstlaxkalkixtiliaj. 
Nopa tlakayokuitikiskayotl.

• Teitskijkayotl wan kenekij 
techijkayoitskisej, kijtosneki, kemaj 
se akajya teajasi, tetlachilia, 
teajalachoxowa tlawalpan, ajachika 
teixtlachilia o tetlajtolchijkayotiya, 
kejnopa kemaj tekamawiltiaj o kej 
tikijtowaj kemaj se akajya axitempan 
kiitskiyaj wan kichijkawiltiaj. Nopa 
chijkayokuitikiskayotl.

• Tlaj ta mitspanotok se tlakuitokiskayotl 
moneki timotlateilwiti ika 
chikankotlatilanketl tekiwjmej wan nojkiya 
kualli tias kampa tlatokajyotl tlanawatilli 
tlen masewalaxkayotl.

Chanej tlakuitikiskayotl

Welis kena nochi tojwantij tikitstokej se 
tlakuitikiskayotl, ipan tochinanko o ipan 
kalpolli, o welis ipan se omej masewalmej, 
se chantli o ipan se sentilli, ika miak 
tlamantli, kej tlachtejkayotl, motewijkayotl 
pampa mokuijkuiliaj tlen ininaxka, kej 
se achi tlalli, motempanoj o moixkowiaj, 
kikualankakuepaj nopa tlen sentik itstokej 
ipan se kalli.

Welis kemantika techmelajtok ni kuesolli 
ika ni tlakuitikiskayotl kej ni kemaj tlawelpan 
techtsajtsiliaj, techajwaj, techteemajmatiaj 
o techtewiaj; o welis tojwantij titlakuitikisaj 
kemaj se masewalli tlawelpan tijnotsa 
o tikajwaj, tikixkowiaj, tijteemajmatiaj o 
tijtewiaj.

¿Ta kenijkatsa tikitstok pano ni 
tlakuitikiskayotl ipan mochinanko o ipan 
kalpolli?

Tlakuitikiskayotl ipan nochi tlen 
kineki kikuitikisas axkayotl, nelijkayotl, 
yajmaxtlakayotl wan itstijkayotl tlen se 
masewalli o tlen kipasolowa masewal 
panolistli.

Nojkia eli kemaj se akaja tijchiwaltia ma 
chiwa se tlamantli tlen tojwantij tijnekij.

Kej tikitaj, mejkatsaj ipan miak tlamantli pano 
ni onkaj sekinok tlamantli ni tlakuitikiskayotl 
kej, mejkatsa axnelnesi, nojkia tlawelpan:

¡Ximoilwi! Ipan ni tlatipaktli eyij tlen nawij 
siwamej kimasewaj miak tlamantli tlen 
yolkuitlakiskayotl ipan ininchaj, kemaj 
kimaijyowiaj se tlakamej o ininwewej, 
yaj, wan ipan Mexko, ipan se xiwitl miak 
konemej kimpajtiaj ipan kalpajtiloyan 
pampa kimasewaj nopa tlatewijkayotl tlen 
inintatawaj o tlen se ininteixmatkaj.

Ni kuatinij o xiwikuatinij 
nelnelia kinejnemiliaj 
se kualli nemilistli ika 
nochi yoltinij tlen itstokej 
tlaltipak kejnopa miak 
tlamantli tlatoktinij, temaka 
ekawilli wan kimoyawa 
ejekatl, tlayolchikawa wan 
kinejneltekiwia chikawalistli 
tlen kitilantiaj tlalijtik, 
nojkia kisenkajtia achiyotl, 
ipan mochantiaj miak 
tlamantli totomej, tekyomej, 
silyolkamej wan xiwitinij.

Ni kuatookistli mosenkawa 
kampa ipan se tlalli kampa 
kuatsontektokej tlakamej 
o welis tlantiyajtok pampa 
ax inintlaloko, ni kuatotkistli 

itlamelajkayo elli moyekanas 
kenijkatsaj mokualtilis wan 
momanawis tlalli ijkinoj kualli 
tlaelis wan onkas tlakualistli 
kemaj awakistlaj.

Ni kuatookistli kualli mochijtia 
ika miak tlamantli tekiotl 
ika tlen nikan o wejka walaj 
xiwitinij. Ni kuatojtookistli 
wan tlen kiixwaltiaj yani achi 
mochiwa.

Kemaj motooka tlamantli 
xiwitniji moneki mosenkawas 
ipan se xiwiixwaltiloni, kampa 
motekiwia miak tlamantinij 
tekiotl ijkino mokualtilis 
xiwitookistli wan mejkatsaj 
tlawel patioj.

